
Litir Chiorcláin 0057/2015 
 

Chuig Príomhfheidhmeannach gach Bord Oideachais agus Oiliúna  

Scéim an Phas Taistil (Scéim Coigiltis Cánach Comaitéara) 

1 Réamhrá 
 

Is mian leis an Aire Oideachais agus Scileanna aird Coistí Boird Oideachais agus Oiliúna 

a tharraingt ar Scéim an Phas Taistil (Scéim Coigiltis Cánach Comaitéara). 

 

Tugadh isteach reachtaíocht san Acht Airgeadais, 1999 a cheadaíonn don fhostóir an costas a 

bhaineann le pas bus/iarnróid bliantúil a chur ar fáil don fhostaí a thabhú, gan an fostaí a 

bheith dliteanach as cánachas sochar comhchineáil. Tá sé aontaithe ag na Coimisinéirí 

Ioncaim go mbeidh feidhm ag an díolúine sochar comhchineáil i gcomhthéacs íobartha 

tuarastail, is é sin, i gcás gur aontaigh fostaí cuid dá t(h)uarastal a sheachligean nó a íobairt 

mar mhalairt ar phas taistil a chuireann an fostóir ar fáil. Ní íocfaidh an fostaí cáin, ÁSPC, 

tobhach ioncaim ná asbhaint a bhaineann le pinsean ar an luach saothair a íobraíodh. 

 
Chun críche Scéim an Phas Taistil, is féidir glacadh le haon tagairt don fhostóir sa chiorclán seo mar 

thagairt dhíreach don Bhord Oideachais agus Oiliúna, mar phámháistir. Baineann aon tagairt don 

fhostaí le múinteoir aonair, cúntóir riachtanas speisialta, oifigeach cléireachais, cúramóir nó oibrí 

cúram leanaí ar phárollaí a fheidhmíonn an Bord Oideachais agus Oiliúna mar phámháistir. 

 

2. Tosú na scéime 
 

Tiocfaidh an scéim i bhfeidhm an 1 Eanáir gach bliain. 

 

3. Infhaighteacht d’fhostaithe 
 

Ba cheart an scéim seo a chur ar fáil do gach fostaí BOO atá fostaithe go buan, ar chonradh 

fad éiginnte, téarma seasta, nó gnáthchonradh páirtaimseartha ag dáta an iarratais. Is gá go 

mbeadh an fhostaíocht in ann maireachtáil go dtí go bhforchúitítear an íobairt tuarastail. Ní 

féidir le fostaithe ócáideacha ná neamhócáideacha leas a bhaint as an scéim. 

 

4 Riachtanais na gCoimisinéirí Ioncaim don scéim 
 

Beidh íobairt tuarastail fostaí mar mhalairt ar phas taistil a chuireann fostóir ar fáil inghlactha 

d’Oifig na gCoimisinéirí Ioncaim amhail gníomh éifeachtach chun críocha cánach faoi na 

coinníollacha seo a leanas: 

 

 Is gá go mbeadh athrú bona fide agus infhorghníomhaithe leis na téarmaí agus 

coinníollacha fostaíochta, i.e. leas a bhaint as sochar in ionad tuarastal; 

 Níor cheart go mbeadh an t-athrú siarghabhálach agus is gá go mbeadh fianaise i scríbhinn air; 

 Níor cheart go mbeadh aon teidlíocht ann an sochar a mhalartú d’airgead tirim; 



 Ní féidir an rogha (sochar in ionad airgead tirim) a dhéanamh níos minice ná uair sa bhliain, 

agus ansin is gá go mbeadh toiliú ón bhfostóir ann. 

 Is gá go mbeadh an rogha a dhéantar do-chúlghairthe don bhliain ábhartha ina ndéantar é. 

 

Ní bheidh aon tionchar ag an íobairt tuarastail ar ranníocaíochtaí pinsin ná ar shochair phinsin. 

 

5 Tairbhí don fhostaí agus don fhostóir 
 

Mar gheall go dtagann an sochar neamh-incháinithe in ionad an tuarastail tharscaoilte, ní 

bheidh an fostaí dlite chun cáin, ÁSPC, tobhach ioncaim ná asbhaint a bhaineann le pinsean a 

íoc ar chostas an phas taistil a chuireann an fostóir ar fáil. Tá an scéim mar bhonn agus taca le 

beartas an Rialtais ar úsáid níos leithne an iompair phoiblí. 

 

6 Iarratas ar Phas Taistil 
 

Ba cheart d’fhostaithe ar mian leo úsáid a bhaint as pas taistil bliantúil foirm iarratais a 

chomhlánú, foirm údaraithe a shíniú agus eolas a chur ar na coinníollacha a rialaíonn an scéim. 

 

Tá foirmeacha samplacha (lena n-áirítear roghanna ticéad bliantúil amhail Lúnasa 2015) agus 

coinníollacha na scéime sna haguisíní leis an gciorclán seo. 

 

Is faoi fhostaithe BOO bheith ar an eolas faoi na roghanna ticéad bliantúil a chuireann 

soláthraithe iompair ar fáil. Tá sonraí na dticéad a cuireann na príomhsholáthraithe ar fáil ag 

www.taxsaver.ie  nó ó na soláthraithe féin. 
 

Nuair a fhaightear foirmeacha iarratais agus údaraithe comhlánaithe, déanfaidh an BOO ordú 

leis an soláthraí iompair ábhartha chun pas a eisiúint don fhostaí a roghnaigh glacadh leis an 

scéim. Ansin eisíodh an BOO pas don fhostaí. 

 

Is gá cárta aitheantais don chuideachta iompair ábhartha a fháil d’fhonn bheith páirteach sa 

scéim. Is féidir riachtanais maidir le haitheantais a fháil ar www.taxsaver.ie 
 

7 Dáta deiridh chun iarratais a chur isteach 
 

Is faoi gach BOO, mar fhostóir, dátaí deiridh chun iarratais a chur isteach a shocrú. 

 

8 Scaipeadh Faisnéise 
 

Iarrtar ar BOOnna ábhar an chiorcláin seo a chur faoi bhráid gach fostaí ina scéimeanna. Is 

féidir rochtain a fháil ar an gciorclán seo ar leathanach gréasáin na Roinne Oideachais agus 

Scileanna: www.education.ie. 
 

9 Tuilleadh Faisnéise 

 

Is féidir tuilleadh faisnéise a fháil maidir le Scéim an Phas Taistil ag: www.taxsaver.ie. 
 

Ba cheart d’fhostaí a bhfuil ceisteanna eile aige/aici maidir le feidhmiú na scéime seo iad a 

chur faoi bhráid a BOO. 

 

 

 

Hubert Loftus 

Príomhoifigeach. 

Deireadh Fómhair 2015 

http://www.taxsaver.ie/
http://www.taxsaver.ie/
http://www.education.ie/
http://www.taxsaver.ie./


Aguisín 1 
 

Scéim an Phas Taistil  

Foirm Iarratais Shamplach 

 

 

Chuig:  An Príomhfheidhmeannach 

Bord Oideachais agus Oiliúna 

 

 

Sonraí Pearsanra an Fhostaí 

 

Ainm:    
 

Seoladh:    
 

 
 

Eisítear an pas taistil trí phost cláraithe agus ba cheart go dtabharfaí an seoladh ag a 

mbeidh an t-iarratasóir, d’fhonn glacadh leis an seachadadh. Níor cheart seoladh scoile 

a úsáid chun na críche seo. 
 

Uimh. Ghutháin: (Soghluaiste) _______ Uimh. Ghutháin: (Obair)    
 

Uimh. Rolla Scoile (más infheidhmithe): _____________________   
 

Uimhir PSP: (mar atá ar dhuillín pá) 

 

         

 

Uimhir Phárolla: (mar atá ar dhuillín pá) 

 

        



Rogha Ticéad Bliantúil 

Tugtar na praghsanna thíos mar a chuir na soláthraithe seirbhíse in iúl i Lúnasa 2015  

Tabhair do rogha le fios trí thic a chur sa bhosca ábhartha. 

 
A. Taisteal bliantúil ar Bhus Átha Cliath €1,320 
Bailí ar gach seirbhís sceidealaithe de chuid Bhus Átha Cliath, lena n-áirítear Nitelink, Xpresso agus 
Airlink (ní áirítear Turais, Imeachtaí Speisialta ná seirbhísí ar Chonradh Príobháideach). 
 

 

B. Taisteal bliantúil ar Iarnród Comaitéara, agus DART €1,420 
Taisteal gan teorainn ar gach seirbhís Iarnród Comaitéara agus seirbhís DART idir Baile Brigín, Cill 
Chomhghaill, Cillchoill agus Maigh Nuad 

 

C. Taisteal bliantúil Turas Gearr ar Iarnród Comaitéara, DART agus Bus Átha Cliath €1,710 
 

Bailí ar gach seirbhís sceidealaithe de chuid Bhus Átha Cliath, lena n-áirítear Nitelink, Xpresso agus 

Airlink (ní áirítear Turais, Imeachtaí Speisialta ná seirbhísí ar Chonradh Príobháideach). 
 

agus ar gach seirbhís Iarnród Comaitéara agus seirbhís DART idir Baile 

Brigín, Cill Chomhghaill, Cillchoill agus Maigh Nuad 

 

D. Taisteal bliantúil ar Bhus Átha Cliath agus Luas €1,550 
Bailí ar gach seirbhís sceidealaithe de chuid Bhus Átha Cliath, 

lena n-áirítear Nitelink, Xpresso agus Airlink (ní áirítear Turais, 

Imeachtaí Speisialta ná seirbhísí ar Chonradh Príobháideach) 

agus gach Seirbhís Luas. 

 

E. Taisteal bliantúil ar Iarnród Comaitéara, DART agus Luas €1,710 
 

Bailí ar gach seirbhís Iarnród Comaitéara agus seirbhís DART  

idir Baile Brigín, Cill Chomhghaill, Cillchoill agus Maigh Nuad agus ar 

línte Luas, idir Dhearg agus Ghlas. 

 

F. Taisteal bliantúil ar Iarnród Comaitéara, Bus Átha Cliath agus Luas €2,080 
Bailí ar gach seirbhís Iarnród Comaitéara agus seirbhís DART, seirbhísí sceidealaithe de chuid 

Bhus Átha Cliath, lena n-áirítear Nitelink, Xpresso agus Airlink (ní áirítear Turais, Imeachtaí 

Speisialta ná seirbhísí ar Chonradh Príobháideach) idir Baile Brigín, Maigh Nuad, Cill 

Chomhghaill agus Cillchoill agus ar línte Luas, idir Dhearg agus Ghlas. 

 

G. Ticéad Bliantúil Iarnród Éireann ó Phointe go Pointe 
 

Ó:___________________ Chuig: __________________ Méid:________  
 

(Tabhair na stáisiúin le fios – Braithfidh an praghas ar an taisteal ó phointe go pointe lena mbaineann) 

 

Baineann costas breise €385 le Luas agus Bus 90/145 ó Stáisiún Heuston chuig Stáisiún Uí 

Chonghaile. 

An bhfuil sé seo ag teastáil?  Tá/Níl Méid: ________  Iomlán: _______ 
 

H. Bus Éireann – Crios Dearg Chorcaí  €863.50 
Bus Éireann – Crios Dearg Chorcaí 

 

I.  Bus Éireann – Crios Glas Chorcaí  €1,072.50 
Bus Éireann – Crios Glas Chorcaí 

 

J. Bus Éireann – Crios Dearg na Gaillimhe  €764.50 
Bus Éireann – Cathair na Gaillimhe 

K. Bus Éireann – Cathair Luimnigh  €764.50 
Bailí ar gach seirbhís bus i gCathair Luimnigh 

 



 

L. Bus Éireann – Cathair Phort Láirge  €687.50 
Bailí ar gach seirbhís i gCathair Phort Láirge 

 

M. Ticéad Bliantúil Bhus Éireann ó Phointe go Pointe 
 

Ó:____________________  Chuig: _______________ Méid: 

(Tabhair na láithreacha le fios – Braithfidh an praghas ar an taisteal ó phointe go 

pointe lena mbaineann) 

   

 

N. Luas – Líne Láir Ghlas 1-3 
Líne Láir Ghlas Luas 1-3 

 

 €850 

O. Luas – Líne Dhearg 3-Lár 1 
Luas – Líne Dhearg 3 – Lár 1 

 €850 

P. Luas – Dearg 2 – Ceantar na nDugaí  €850 

Luas – Dearg 2 – Ceantar na nDugaí  

Q. Luas – Dearg 4 go Dearg 2 
Luas – Dearg 4 go Dearg 2 

 €850 

R. Luas – Gach Crios 
Luas – Gach Crios 

 €910 

S. Pas Bliantúil eile arna eisiúint ag Soláthraí Iompair Faofa 
 

Ainm an tsoláthraí iompair fhaofa:  €  

 
 

 

 

Ó Láthair:__________________________  
 

 

Chuig láthair: ________________________  

(Tabhair an láthair le fios – braithfidh an praghas ar na láithreacha) 

 

Feic http://www.taxsaver.ie/ agus http://www.luas.ie/tax-saver-ticket-prices.html i gcomhair 

faisnéis bhreise. 

http://www.taxsaver.ie/
http://www.luas.ie/tax-saver-ticket-prices.html


Aguisín 2 
 

 Scéim an Phas Taistil  

      Foirm Údaraithe Shamplach 

 

 

I ndáil leis an rogha ___________ thuas, ba mhaith liom an táille i ndáil le costas na rogha 

thuas a íobairt nó a sheachligean ó mo thuarastal bliantúil mar mhalairt ar phas taistil bhliantúil 

seo arna chur ar fáil ag <cuir isteach ainm an BOO>. Tuigim go bhfeidhmeoidh an socrú seo 

ar feadh tréimhse bliana agus go léireofar an íobairt tuarastail i mo dhuillíní pá thar an tréimhse 

sin. Leis seo, dearbhaím i gcás go n-éirím as, go dtógaim sos gairme nó nach mbeidh mé in ann 

asbhaintí 12 mhí a choinneáil siar ó mo thuarastal go n-aontaím an difríocht iomlán idir costas 

mo phas taistil agus méid na n-asbhaintí a rinneadh cheana a aisíoc le <ainm an BOO>. 

 

Léigh mé na coinníollacha thall agus aontaím leo. 

 

 

AINM __________________________  

BLOCLITREACHA LE DO THOIL 

 

Uimhir PSP: (mar atá ar dhuillín pá) 

 

         

 

 

Sínithe: ________________________  
 

 

Dáta: ________________________  
 

 

 
 

 

 

 

Úsáid Oifigiúil Amháin 

 

Uimh. Ticéid a Eisíodh: ___________________  
 

 

Uimhir Aitheantais an Phas Taistil: __________________

  
 

 
 

Cosaint Sonraí 
 

Caithfidh an Bord Oideachais agus Oiliúna le gach sonra pearsanta a chuireann tú ar fáil mar shonraí 

rúnda agus ní úsáidfidh sé iad ach chun na críche beartaithe. Ní nochtfar an fhaisnéis ach de réir mar 

a cheadaíonn an dlí nó chun na críocha arna liostú i gclárú Choiste an Bhoird Oideachais agus 

Oiliúna leis an gCoimisinéir um Chosaint Sonraí – TAG 10764/A 

 

Má úsáidtear an fhaisnéis a thug tú chun aon chríocha eile seachas mar a leagtar amach i gclárú 

Choiste an Bhoird Oideachais agus Oiliúna leis an CCS, lorgófar do chead. 



Aguisín 3 
 

Scéim an Phas Taistil: Coinníollacha 

 

1. Ní mór go mbeadh an t-iarrthóir fostaithe go buan, ar chonradh fad éiginnte, téarma 

seasta, nó gnáthchonradh páirtaimseartha ag dáta an iarratais. Is gá go mbeadh an 

fhostaíocht in ann maireachtáil go dtí go bhforchúitítear an íobairt tuarastail. Ní féidir 

le fostaithe ócáideacha ná neamhócáideacha leas a bhaint as an scéim. 

 

2. Is gá don fhostaí cuid dá b(h)untuarastal bliantúil a íobairt nó a sheach-chur mar 

mhalairt ar phas taistil a sholáthraíonn an BOO. Feidhmeoidh an socrú seo ar feadh 

tréimhse bliana agus léireofar an íobairt tuarastail ina d(h)uillíní pá thar an tréimhse sin. 

 

3. I gcás go n-athraíonn fostaí scoil/oifig (ach go bhfuil sé/sí fós á (h)íoc go díreach ag an 

BOO) aistreoidh an pas taistil leis an bhfostaí. Dá bharr sin, ní bheidh aon athrú ar 

théarmaí agus coinníollacha na scéime. Ach, má bhaineann fostaí leas as cead 

neamhláithreachta gan phá, nó má stopann an fhostaíocht roimh dháta éagtha na 

tréimhse bliana rannpháirtíochta i Scéim an Phas Taistil, ní mór dó/di a p(h)as bliantúil 

a ghéilleadh. Ansin, lorgódh an BOO aisíocaíocht ón soláthraí iompair don chuid den 

phas taistil nár úsáideadh (ní dhéanfar aisíocaíocht as pas taistil a eisítear faoin scéim 

ach leis an BOO). 

 

Tabhair faoi deara, ní féidir i gcónaí an aisíocaíocht seo a fháil ón soláthraí iompair, 

agus i gcásanna mar sin beidh ar an bhfostaí costas iomlán bliantúil an ticéid a 

sheasamh. Má tharlaíonn sé seo, beidh ar an BOO an iarmhéid dlite a fháil ar ais ón 

bhfostaí. 

 

4. Coinníoll de chuid na gCoimisinéirí Ioncaim is ea go bhfeidhmíonn an scéim ar bhonn 

rogha bhliantúil. Dá réir sin, ní bheidh fostaí in ann a rannpháirtíocht a chealú sa scéim 

roimh dháta éagtha na tréimhse bliana. 

 

5. Ní ghlacfaidh an BOO le haon dliteanas ná freagracht i gcás caillteanais nó pasanna gan 

úsáid nó i gcás aon ghortú a tharlódh d’fhostaí agus an pas taistil á úsáid aige/aici. 

 

6. Is féidir pas taistil a chailltear a ionadú ar chostas an fhostaí féin, in aghaidh na míosa 

go dtí deireadh na bliana. Cinneann an soláthraí iompair an costas. 

 

7. Ní ghlacann an BOO le haon fhreagracht as mí-úsáid pasanna taistil i measc fostaithe 

agus dearbhaíonn sé nach bhfuil aon phas taistil a eisítear sa scéim seo inaistrithe. 

 

8. Baineann an scéim le pasanna bliantúla bus agus iarnróid arna n-eisiúint ag Iarnród 

Éireann, Bus Éireann, Bus Átha Cliath, Veoila agus soláthraithe iompair faofa eile. 

Tabharfaidh an Roinn Iompair comhairle maidir le soláthraithe iompair faofa. 

 

9. Ní bheidh aon tionchar ag an íobairt tuarastail ar ranníocaíochtaí pinsin ná ar shochair 

phinsin, de réir rialacha na scéime aoisliúntais ábhartha. 

 

10. Ní bheidh aon tionchar ag an íobairt tuarastail ar liúntais a ríomhtar de ghnáth mar 

chéatadán den bhunphá. 

 

11. Áireofar fostaithe atá rannpháirteach sa scéim ar feadh bliain amháin. Beidh iarratas 

nua ag teastáil i ndáil le gach bliain rannpháirtíochta ina dhiaidh sin. 



12. D’fhoilsigh na Coimisinéirí Ioncaim alt maidir le Scéim an Phas Taistil lena ngabhann 

sochar comhchineáil agus atá díolmhaithe ó cháin agus tá sé ar fáil ón Roinn Airgeadais. 

 

13. Eisítear an pas taistil chuig an iarrthóir trí phost cláraithe agus is ceart go dtabharfaí an 

seoladh ar an bhfoirm iarratais ag a mbeidh an t-iarratasóir, d’fhonn glacadh leis an 

seachadadh. Níor cheart seoladh scoile a úsáid chun na críche seo. 


